34. aðalfundur Félags landeiganda í Vaðnesi.

Haldinn að Borg í Grímsnesi, sunnudaginn 15. júlí 2007.

1. Fundarsetning.

Formaður félagsins Albert Már Steingrímsson setti fundinn kl 13.

2. Kosning fundarstjóra / ritara.
Jón Gestur Viggósson var kosinn fundastjóri og Þorbjörg Br. Gunnarsdóttir fundarritari.

3. Skýrsla stjórnar.

Formaður, Albert Már flutti skýrslu stjórnar fyrir síðasta starfsár. Fram kom að frá síðasta aðalfundi hefði stjórnin komið saman um 10 sinnum. Aðalverkefni síðasta árs var hin árlega Vaðneshátíð sem tókst mjög vel og var vel sótt. Formaður færði öllum þeim sem komu að undirbúningi hennar og einnig aðstoðuðu við frágang og annað að hátíðinni lokinni bestu þakkir. Heimasíða var sett upp fyrir félagið á síðasta starfsári með slóðinni vadnes.is. Þetta verkefni var unnið af einum félaga Guðríði Óskarsdóttur og er heimasíðan enn í mótun. Hvatti formaður menn til að skoða síðuna og koma með ábendingar um hvað hugsanlega mætti betur fara. Þá gat formaður um heimsóknir sem hann og annar stjórnarmaður, Árni Þór Árnason fóru til fyrrverandi sveitarstjóra og svæðisstjóra Vegagerðarinnar á Selfossi. Tilgangur þeirra heimsókna var að kynna félagið og að benda á ýmsa hluti sem til framfara gætu orðið. Sumar af þeim ábendingum hafa þegar verið framkvæmdar en annað er enn í vinnslu. Meðal annars hefur þegar verið lagfærð beygjan inn á Vaðnesveginn sem minnkar stórlega umferðarhættu og einnig hefur vefur félagsins vadnes.is verið tengdur við gogg.is sem er vefur sveitarfélagsins. Enn er á biðlista að fá sorpgáma flutta ‘réttum megin’ við Vaðnesveginn og einnig að fá veðurmyndavél upp á Borg. Eitt af verkefnum stjórnarinnar hefur líka verið að komast í samband við nýja eigendur á svæðinu og upplýsa þá um tilurð og tilgang félagsins. Einn stjórnarmanna Unnur Vala Jónsdóttir hefur stýrt þessu starfi myndarlega. Að lokum gat formaður þess að með tilkomu nýrra laga um frístundabyggðir og skylduaðild að félagi eins og Félagi landeigenda í Vaðnesi, sem lögð verða fyrir Alþingi í haust, væri von um að slagkraftur félagsins ykist en um leið ábyrgð þess gagnvart félagsmönnum.

4. Reikningar félagsins bornir upp.

Gjaldkeri, Árni Þór Árnason lagði fram reikninga félagsins og voru þeir samþykktir.

Gjaldkeri gerði fyrirspurn um hvernig félagið hefði eignast útigrillið sem notað er á Vaðneshátíðinni og kom fram hjá einum fundarmanna að viðkomandi grill var gefið félaginu á sínum tíma.

5. Tillaga að félagsgjöldum.

Stjórnin lagði til að félagsgjöld yrðu óbreytt kr. 4.000 og var það samþykkt.

6. Skýrslur nefnda.

Engar skýrslur voru lagðar fram frá nefndum.

7. Stjórnarkjör.

Albert Már Steingrímsson gaf kost á sér sem formaður áfram og var hann kosinn með lófaklappi. Aðrir í stjórn sem gáfu kost á sér til endurkjörs: Unnur Vala Jónsdóttir, Árni Þór Árnason og Jakob Bjarnason og voru þau öll kosinn áfram. Guðríður Ólafsdóttir var kosin ný inn í stjórnina en Þórarinn Þorvaldsson baðst undan endurkjöri.

8. Kosning í nefndir.

Veganefnd: Guðjón Jónsson, Birkibraut, Jón Gestur Viggósson, Kjalbraut, Vagn Gunnarsson, Markarbraut, Jón Bóasson, Kjarrbraut, Ólafur Guðmundsson, Hörðuvallarbraut, Sigurður Guðmundsson og Bjarni Jón Agnarsson, Hvítárbraut, Viktor Berg Helgason, Borgarhólsbraut, Þórður Magnússon og Þorleifur Sigurðsson og Einina Einarsdóttir Efri-Markarbraut.

Leikvallanefnd: Sigurður Guðmundsson, Jón Gunnar Berg og Sigurbjörg Grétarsdóttir öll á Hvítárbraut.

9. Kosning skoðunarmanna.

Hlöðver Örn Rafnsson og Guðjón (?) voru tilnefndir sem skoðunarmenn reikninga og var það samþykkt.

10. Önnur mál.

Albert Már þakkaði fyrir endurkjör sem formaður og kjör annarra stjórnarmanna. Hann minnti á komandi Vaðneshátíð og óskaði eftir kröftum 2-3ja félagsmanna til að koma að því verkefni. Hann sagði frá því að bekkir félagsins hefðu skemmst í flóði, en búið væri að gera við þá og mála. Leigt hefði verið nýtt tjald frá Skemmtilegt ehf. ásamt bekkjum, borðum og hoppukastala. 

Formaður kynnti gest fundarins, Ingvar Ingvarsson, oddvita sveitarstjórnar og bauð honum að taka til máls.

Í upphafi máls síns flutti oddviti kveðju sveitarstjóra. Síðan rakti hann samskipti sveitarstjórnar og félagsins í gegnum tíðina sem í aðalatriðum hefðu verið góð við þetta elsta félag sumarhúsaeiganda og hver væru helstu málin í því sambandi.

Vegamál: Þessi málaflokkur hefur í gegnum tíðina verið aðal ágreiningsefnið. Hann benti á að ekki væru allir vegir undir valdi sveitastjórna og því örðugt með fyrir hana að bæta úr þar. En vegamál væru samt sem áður mikill og þungur kostnaðarliður á sveitarstjórninni sem hefði þurft að mæta honum með sölu eigna.

Brunamál: Oddviti benti á ýmislegt sem betur mætti fara í þeim efnum og gat sérstaklega um að ekki væri gott að planta trjágróðri við vegakanta þar sem mikil sina vildi myndast í kringum trén sem væri mikill eldsmatur. Bað hann fundarmenn að hugleiða þetta og skoða hver í sínum ranni.

Sorp: Mikið hefur áunnist í þessum málaflokki. Oddviti gat um að ef félagið hefði áhuga á að hafa hreinsunardag á svæðinu myndi sveitarfélagið útvega gáma. Vegna þess hversu mikill kostnaður er við förgun sorpúrgangs ræddi hann þá hugmynd að fólk færi meira út í það að flokka sorp og úrgang, þá hugsanlega með moltugerð í huga. Hvatti hann fólk líka til að íhuga söfnun í garðaúrgangs í stað þess að henda honum og sagði í því sambandi að sveitarfélagið gæti útvegað ‘kurlvél’ fyrir þá sem hefðu áhuga á að kurla niður trjágreinar í safnhaug. Hann sagði einnig að búið væri að samþykkja að girða af gámasvæðið á Seyðishólum og að taka þyrfti flokkunarmálin fastari tökum.

Vegtenging: Búið væri að lagfæra gatnamótin inn á Vaðnesafleggjarann. Framkvæmdir félagsmanna varðandi malbik vega á svæðinu væri til fyrirmyndar.

Veitumál: Dregist hefði að ganga frá þessum málum vegna sveitarstjóraskipta og þau yrðu tekin fyrir fljótlega.

Skipulagsmál: Aðallega með tilliti til flóðasvæða, en hann taldi flóð á Vaðnessvæðinu aðallega vera svokölluð ‘stífluflóð’. Hann taldi mikið atriði væri varðandi skipulagningu nýrra svæða að þau yrði ekki á flóðasvæði.

Annað: Oddviti lýsti einnig yfir ánægju með vef félagsins. Hann taldi að hugmyndin um vefmyndavél yrði að veruleika fyrr en seinna en ýmis kostnaður væri samfara uppsetningu hennar. Hann ræddi einnig um nýja sundlaug á Borg og góða aðsókn að henni.  Einnig kom hann inn á að ný sumarhúsalög gerðu grein fyrir rétti eigenda sumarhúsa gagnvart sveitarstjórnum. Hann minntist líka á svokallað Grímsnesævintýri en það er hátíð sem haldin er í ágúst ár hvert. 

Fundarstjóri þakkaði Ingvari Ingvarssyni, oddvita kærlega fyrir gott og fróðlegt yfirlit og óskaði eftir fyrirspurnum frá fundarmönnum.

Spurt var um svokallað seyrugjald hvort þetta gjald væri nýr tekjustofn sveitarfélaga og hvort ekki mætti lækka það? Oddviti svaraði því til  að þetta gjald væri ákveðið í lögum sveitarfélagsins. Tæming rotþróa væri boðin út á vegum þess.

Spurt var um hvort sveitarfélagið legði til mold, sand og lífrænan áburð sem fólk hefði aðgang að eða hvort hægt væri á benda á hvar væri hægt að nálgast slíkt. Oddviti sagði að skv. Hefð væri fyrir því að  viðk. bóndi útvegaði mönnum mold og lífrænan áburð ef áhugi væri fyrir en aldrei hefði komið til tals að sveitarfélagið legði slíkt til.

Íbúi frá Efri-Markarbraut kvartaði yfir lélegu vatnsstreymi – bæði heitu og köldu og urðu allmiklar umræður meðal fundarmanna um þetta mál. M.a. kom fram að þetta væri ekki nýtt vandamál og kom fram hjá formanni félagsins að ótal bréf og fyrirspurnir hefðu verið sendar sveitarstjórninni með litlum árangri . Einnig kom fram hjá honum að Hitaveitan virtist hvorki geta gert sé grein fyrir neyslunni né þörfinni og væri það algjörlega óviðunandi að vatnsþrýstingur væri annaðhvort allt of mikill eða allt of lítill. Kom m.a. fram hjá fundarmönnum að þrýstingur hefði mælst svo lítill á kalda vatninu að hann hefði farið niður undir 0 þrýsting og væri augljóst að ekki væri hægt að nota ýmis heimilistæki sem tækju inn á sig vatn við þessar aðstæður.

Ingvar Ingvarsson, oddviti sagðist lítið geta annað sagt um þessi mál nema það væri verið að vinna í að koma þeim í lag.

 

Oddviti hefur gert athugasemd við fundargerð og er hún eftirfarandi: 
Athugasemd við fundargerð.Aðalfundar 2007.
Á síðasta fundi sveitarstjórnar benti einn sveitarstjórnar maður á ( utan
dagskrár) að í fundargerð siðasta aðalfundar í kaflanun um fyrirspurnir til
oddvita , mætti lesa úr fundargerðinni að sveitarfélagið væri ábyrgt og ætti
að sjá um rekstur bæði hitaveitu og kaldavatnsveitu í landi
sumarhúsafélagsins , eins er skrifað að ótal erindi um það mál hafi verið
send sveitarfélaginu ??? með litlum árangri, og að oddviti hefði bara getað
sagt að verið væri að vinna í þessum málum,,,
Ég veit að allir fundarmenn voru og eru vel upplýstir um hvernig staðið er
að rextri veitnanna, en fyrir eftirtíð og þá sem þá myndu lesa fundargerðina
þá væri gott að það væri engin vafi á að sveitarfélagið hefur ekkert með
rekstur veitnanna í sumarbústaða landinu að gera , nema þá sem einn af þrem
samstarfs aðilum í dælubúnaði í borholunni og hluta stofnlagna í átt að
Borg... Þó svo að oddviti eigi helst að vera upplýstur um sem flestar
framkvæmdir sem eru í gangi í sveitarfélaginu ,, án þess að hann eða
sveitarfélagið sé að gera allt sjálft, og geti sagt að hann viti að verið sé
af eigendum og ábyrðaraðilum veitunna að vinna í varanlegum úrbótum..
Einn fundarmanna Guðjón Oddsson þakkaði stjórninni fyrir sín störf og óskaði sveitarstjórninni til hamingju með nýju sundlaugina á Borg. Einnig var hann ánægður með að oddviti hefði gefið upp með það að fá lánað kurlara fyrir trjáúrgang. Hann benti á að kröfurnar um þjónustu svo sem vatn og rafmagn væru aðrar nú en þegar fyrstu sumarhúsin á þessu svæði voru byggð og rakti lítillega hvernig menn hefðu á þessum árum bjargað sér sjálfir varðandi vatn og rafmagn. Íbúinn (á Efri-Markabraut 10) sem hóf umræðuna um ástand vatnsmála benti þá á að greitt væri fyrir þessa þjónustu og aðstæður í dag væru aðrar bæði varðandi kröfur um þjónustu enda verð fyrir lóðir og bústaði  allt annað í dag en fyrir nokkrum árum síðan. Einn fundarmanna (Sæunn) sagðist vildi taka heilshugar undir orð Guðmundar Oddssonar og vildi þakka oddvita fyrir það sem kom fram varðandi moltugerð og kurlaðan trjáúrgang. Hún spurðist fyrir um sameiginlegu svæðin og nefndi það hvort ekki mætti setja þar niður þann gróður sem legðist til þegar verið væri að grisja við bústaði. Albert Már sagði þetta vera góða hugmynd. 

Hann þakkaði síðan fundarmönnum fundarsetu, fundarstjóra og ritara þeirra störf og sleit fundi kl. 14.15.

